
Nkodi o na le watjhe e ntjha.

O ithuta ho bala nako.

“O a tseba ho bala nako, Nkodi,” ho tjho 
nkgono.

Empa bothata ke hore Nkodi ha a be 
nakong, o etsa tsohle butle, butle, butle!

“Ke hora ya botshelela jwale, Nkodi” ho tjho 
nkgono “Ke nako ya dijo!”

Nkodi o ja dijo tsa  hae butle.

“Moshanyana enwa o lenama jwaloka 
seboko,” nkgono o a nahana.

“Ke hora ya bosupa jwale, Nkodi” ho tjho 
nkgono “Ke nako ya ho hlapa ho lokisetsa ho 
robala.”

Nkodi o hlapa meno a nanaboloha. 

O itokisetsa ho robala ka ho nanaboloha.

“Moshanyana enwa o lenama jwaloka 
kgofu,” Nkgono o a nahana.

Ka hora ya botshelela letsatsi le latelang 
Nkodi o sa robetse.

“Tsoha Nkodi” ho tjho nkgono.

“Moshanyana enwa o lenama jwaloka 
lefokolodi,” Nkgono o a nahana.

Ke hora ya bosupa hoseng.

“Potlaka, Nkodi!” ho tjho nkgono “O tla fi hla 
morao sekolong.”

Nkodi o hlapa butle.

O apara butle.

O ja dijo tsa hoseng butle.

“Moshanyana enwa o lenama jwaloka 
leobu,” Nkgono o a nahana.

Ke hora ya borobedi hoseng.

Nkodi o morao sekolong.

Bana ba bang ha ba bonahale.

“Potlaka, Nkodi!” ho tjho nkgono.

Empa Nkodi o a nanaboloha, o tsamaya a 
phomola.

“Moshanyana enwa o lenama jwaloka 
kgudu,” Nkgono o a nahana.

Ka hora ya leshome hoseng, Nkodi o kena 
tlelaseng a tjhiritsa.

Bohle ba mo sheba. O salletse morao.

Nkodi ha a rate ho shejwa. (O swabile.)

“Ha ke sa tla hlola ke nanaboloha hore ke 
fi hle ka marao ho nako,” Nkodi o a ipolella.

Ka letsatsi le latelang hoseng haholo, Nkodi a 
tsoha a sheba watjhe ya hae.

Ke hora ya bohlano nkgono o sa robetse.

Ka potlako Nkodi a itokisetsa ho ya sekolong.

Kajeno ha se yena Nkodi kgofu.

Kajeno ke Nkodi lengau.

Nkodi o tsamaya ka potlako ho ya sekolong.

O sheba watjhe ya hae.

Ke hora ya bosupa hoseng, ke wa pele 
sekolong.

Kajeno Nkodi o tshwere nako.

O tseba ho bala watjhe.

O se a dula a le nakong.

Nkgono o thabiswa ke ketso yeo ya hae.

O DULA O LE 
NAKONG, NKODI. O 
SEBEDITSE HANTLE


